
अतारांकित प्रश्‍न संख्‍या 3022
जिसका उत्‍तर 12 दिसम्‍बर, 2016 को दिया जाना है ।
.....

गंगा नदी से गाद निकाला जाना
3022. श्री राम नाथ ठाकुर: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या यह सच है कि गंगा के तराई वाले भागों में बाढ का एक महत्वपूर्ण कारण गंगा नदी में लगातार गाद इकट्ठी होने की वजह से गहराई का कम हो जाना है; 
(ख) 
यदि हां, तो क्या सरकार ने नदी से गाद निकासी तथा तत्संबंधी अन्य मामलों का अध्ययन कराने हेतु एक कृतिक बल का गठन किया है; और 
(ग) 
तत्‍संबंधी ब्यौरा क्या है और कृतिक बल द्वारा कराए गए अध्ययन के आधार पर सरकार द्वारा अभी तक गंगा नदी की सफाई हेतु क्या प्रयास किए गए हैं?

उत्‍तर
युवा कार्यक्रम और खेल राज्‍य मंत्री (स्‍वतंत्र प्रभार) तथा जल संसाधन, नदी विकास और गंगा संरक्षण राज्य मंत्री (श्री विजय गोयल)
(क)
मानसून काल के दौरान गंगा में बाढ़ का आना एक प्राकृतिक प्रक्रिया है जब नदी में प्रवाह उसकी क्षमता से अधिक हो जाता है जिसके परिणामस्‍वरूप पास के निचले क्षेत्रों में बाढ़ आ जाती है । बाढ़ के मुख्‍य कारणों में अत्‍यधिक वर्षा, बादलों का फटना और घाटी में अतिक्रमण शामिल है ।
(ख) और (ग)
जी, नहीं । सरकार ने नदी से गाद हटाने के लिए कोई कार्यबल गठित नहीं किया है । तथापि,  सरकार ने गंगा नदी में भीमगोडा (उत्‍तराखंड) से फरक्‍का (पश्चिम बंगाल) तक गाद निकालने के लिए दिशानिर्देशों की तैयारी हेतु श्री माधव चितले (विशेषज्ञ सदस्‍य, राष्‍ट्रीय गंगा नदी बेसिन प्राधिकरण (एनजीआरबीए) तथा भारत सरकार के पूर्व सचिव) की अध्‍यक्षता में एक समिति का गठन किया है ।

